ՀԻՄՆԱՎՈՐՈՒՄ

1. Իրավական ակտի անհրաժեշտությունը (նպատակը)
Սույն նախագծի ընդունումը պայմանավորված է «Ինֆեկցիոն հիվանդությունների ազգային կենտրոն» ՓԲԸ (այսուհետ` Ընկերություն) ֆինանսական ծանրաբեռնվածության թեթևացման անհրաժեշտությամբ։
1. Ընթացիկ իրավիճակը և խնդիրները.
[bookmark: _Hlk181612817]Ընկերությունը Ֆինանսների նախարարության ֆինանսաբյուջետային վերահսկողության վարչության կողմից իրականացրած ստուգման արդյունքում 2022 թվականի օգոստոսի 24-ին կազմված N 23-Ա ակտով արձանագրված լրացուցիչ շահութաբաժնի պարտավորությունն ընդունելուց հետո չի ճշգրտել 2020 թվականի շահութաբաժնի հաշվարկը: 
[bookmark: _Hlk219818911][bookmark: _Hlk219911952] 	Սույն նախագծով առաջարկվում է 2020 թվականի համար Ընկերության կողմից 81,350,070.0 ՀՀ դրամի չափով շահութաբաժնի գծով ՀՀ պետական բյուջե վճարման ենթակա գումարի մարումը հետաձգել մինչև 2029 թվականի ապրիլի 1-ը (2026թ-ի ապրիլի 1-ից սկսած ամսական պարբերությամբ), իսկ Ընկերությանն ազատել դրա մասով հաշվարկված տոկոսների (տույժերի) հանրագումարի վճարումից սույն որոշման ընդունման օրվա դրությամբ: 
[bookmark: _GoBack]   Ընկերության հաշվարկված տոկոսների (տույժերի) գումարը 22.01.2026թ. դրությամբ կազմում է 42,096,989.65 ՀՀ դրամ, որոնց վճարումից ազատելու տարբերակը պայմանավորված է Ընկերության ֆինանսական վատ վիճակով և փաստացի նշված գումարները վճարելու հնարավորության բացակայությամբ: 
[bookmark: _Hlk219911393]Մինչև 2029 թվականի ապրիլի 1-ը թիվ ԵԴ/0650/01/22 քրեական գործի մասով դատարանի կողմից կայացված վերջնական (ներառյալ բողոքարկումները) դատական ակտի օրինական ուժի մեջ մտնելու դեպքում, այդ օրվա դրությամբ պետական բյուջե վճարման ենթակա շահութաբաժնի 81,350,070.0 ՀՀ դրամ գումարի չափով պարտավորության չմարված մնացորդը միանվագ ենթակա է վճարման պետական բյուջե թիվ ԵԴ/0650/01/22 քրեական գործի մասով դատական ակտն օրինական ուժի մեջ մտնելու օրվան հաջորդող տասնօրյա ժամկետում:     
   Նշված նախագիծը քննարկվել է 2026 թվականի հունվարի 16-ի ֆինանսատնտեսական նախարարական կոմիտեում (1-ին հարց), որի արդյունքում նախագիծը լրամշակվել է, ըստ որի` 2020 թվականի շահութաբաժնի գծով պարտավորության 81,350,070.0 ՀՀ դրամը պետք է վճարել 3 տարվա ընթացքում մինչև 2029 թվականի ապրիլի 1-ը` ամսական հավասարաչափ համամասնությամբ` 2,259,725 ՀՀ դրամի չափով:
   Առաջարկվող կարգավորումների բնույթը.
Սույն նախագծով առաջարկվում է 2020 թվականի համար Ընկերության կողմից շահութաբաժնի գծով ՀՀ պետական բյուջե վճարման ենթակա գումարի մարումը հետաձգել մինչև 2029 թվականի ապրիլի 1-ը, իսկ Ընկերությանը ազատել դրա մասով հաշվարկված տոկոսների (տույժերի) հանրագումարի վճարումից:  
4. Կարգավորման նպատակներն, ակնկալվող արդյունքը. 
Նախագծի ընդունումը կնպաստի Ընկերության իրական դարձած ֆինանսական ծանրաբեռնվածության նվազմանը և ֆինանսական առողջացմանը:
5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության ֆինանսատնտեսագիտական վարչության աշխատակիցների կողմից: 
6. Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
Նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:
7. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
8. Կապը ռազմավարական փաստաթղթերի հետ.
Նախագծի ընդունումը բխում է ՀՀ առողջապահության համակարգի 2023-2026թթ. Ռազմավարությունից, մասնավորապես Ներածության 6-րդ կետի`
1. 6-րդ ենթակետից` ապահովել առողջապահության համակարգի արդյունավետ կառավարումը և ռուսուրսների ու կարողությունների համաչափ օգտագործումը,
2. 8-րդ ենթակետից` ապահովել մատուցված բժշկական օգնության և սպասարկման իրական ծախսերի փոխհատուցումը և առողջապահության համակարգում ֆինանսական ռեսուրսների բաշխման և պլանավորման արդյունավետությունը:  

